
Menningar- og ferðamálasvið Reykjavíkur (MOF), f.h. Reykjavíkurborgar, kt. 530269-7609 og Félag 
íslenskra listamanna í sviðslistum og kvikmyndum (hér eftir kallað FÍL), kt. 530169-7319, ásamt 
Félagi leikstjóra á Íslandi og Félagi leikskálda og handritshöfunda, gera með sér svofelldan: 

 

SAMSTARFSSAMNING UM TALÍU  

 

1. gr. Tilgangur samstarfs 

Talía er alþjóðlegur tengslasjóður fyrir listamenn Félags íslenskra listamanna í sviðslistum og 
kvikmyndum (FÍL) og áðurnefndra fagfélaga. Sjóðurinn er stofnaður til þess að styðja við bakið á 
framsæknum leikurum, dönsurum, söngvurum, leikmynda- og búningahöfundum, leikskáldum og 
leikstjórum sem hefur verið boðið að sýna list sína á erlendri grund. Í tengslum við listviðburðinn 
verður Reykjavíkurborg kynnt sem nútímaleg og eftirsóknarverð menningarborg. 

 

2. gr. Markmið styrkveitinga 

Sjóðurinn er liður í því að gera Reykjavíkurborg að vettvangi alþjóðlegra listastrauma og að liðka fyrir 
samskiptum leikara, dansara, söngvara, leikmynda- og búningahöfunda, leikstjóra og leikskálda milli 
Reykjavíkur og umheimsins. Sjóðurinn er ætlaður sjálfstætt starfandi sviðslistamönnum. 

 

3. gr. Framlög 

Menningar-, íþrótta- og tómstundaráð, fyrir hönd Reykjavíkurborgar, skuldbindur sig til að leggja 
fram kr. 1.000.000. FÍL og fagfélögin (FLÍ og FLH) skuldbinda sig til að leggja fram kr. 500.000. 

 

4. gr. Sjóðsstjórn 

Í stjórn sjóðsins sitja fimm fulltrúar, einn tilnefndur af Reykjavíkurborg og fjórir tilnefndir af FÍL og 
fagfélögunum.  

Sjóðsstjórn fjallar um innkomnar umsóknir á þriggja mánaða fresti og setur sér verklagsreglur þar að 
lútandi. Þegar þörf krefur er heimilt að afgreiða umsóknir sem berast á milli funda með samþykki 
allra stjórnarmeðlima.  

 

5. gr. Skilyrði styrkveitinga og skuldbindingar styrkþega 

Til að geta fengið úthlutun úr sjóðnum þarf umsækjandi að vera aðildarfélagi FÍL, FLÍ eða FLH og 
leggja fram tilskilin gögn er staðfesti væntanlega þátttöku í listviðburði sem útheimtir tímabundna 
dvöl erlendis.  

Stjórn sjóðsins setur nánari reglur um skilyrði styrkveitinga og úthlutun styrkja. Úthlutun er í formi 
verkefnastyrkja. Styrkþegar undirgangast skuldbindingar gagnvart sjóðnum samkvæmt sérstökum 
samningi. Þar verði m.a. kveðið á um að styrkþegar skili stuttri greinargerð um notkun styrksins.  

 



6. gr. Starfstími, varðveisla og rekstur 

Sjóðurinn er samstarfsverkefni árið 2022. Starfsárið hefst 1. janúar og lýkur 31. desember sama ár. 
Sjóðurinn skal vistaður hjá Félagi íslenskra listamanna í sviðslistum og kvikmyndum, sem varðveitir 
jafnframt gerðabók hans og gögn. Í árslok 2022 skal skila skýrslu um úthlutanir á árinu og hvernig þær 
samræmdust markmiðum sjóðsins. 

 

Reykjavík, dags. 

 

____________________________ 

f.h. menningar- og ferðamálasviðs Reykjavíkurborgar 

 

____________________________ 

f.h. Félags íslenskra listamanna í sviðslistum og kvikmyndum og þeirra fagfélaga sem að Talíu standa 

 


